
ABSTRAK 

Projek ini bertujuan untuk membangunkan dan menguji sistem rekod penjagaan kesihatan yang 

memanfaatkan teknologi pengkomputeran awan, khususnya menggunakan platform Google 

Cloud. Fokus utama adalah untuk menyediakan antara muka pengguna yang mudah difahami 

dan menarik, sambil memastikan sistem yang dibangunkan adalah selamat, boleh diakses 

sepanjang masa, dan mudah dinavigasi. Ujian telah dilakukan untuk menilai keperluan 

fungsian seperti log masuk, pengurusan rekod perubatan dan rekod makmal pesakit, serta rekod 

staf, dan log keluar, di samping menilai keperluan bukan fungsian termasuk, ketersediaan, dan 

kebolehgunaan antara muka. Hasil ujian menunjukkan bahawa semua fungsi sistem beroperasi 

seperti yang diharapkan dan memenuhi keperluan yang telah ditetapkan. Keselamatan sistem 

terjamin melalui penggunaan platform pengurusan awan, dan sistem didapati berfungsi 24 jam 

tanpa gangguan, serta menyediakan pengalaman pengguna yang lancar. Antara muka yang 

dibangunkan juga mudah difahami dan digunakan oleh pengguna. Kesimpulannya, sistem 

rekod ini mampu meningkatkan pengurusan data klinikal dan menyediakan perkhidmatan 

kesihatan yang lebih efisien dan berkesan. 

 

PENGENALAN 

Sistem berasaskan awan telahpun dilaksanakan selama bertahun-tahun dalam banyak 

industri sepadan dengan perkembangan teknologi. Penjagaan kesihatan adalah salah satu 

industri yang telah mula terlibat dengan penggunaan sistem berasaskan awan. Sistem 

penjagaan kesihatan berasaskan awan adalah satu platform yang mengintegrasikan teknologi 

pengkomputeran awan dengan sistem penjagaan kesihatan. Menurut tinjauan analitik HIMSS, 

lebih 83 peratus organisasi penjagaan kesihatan sudah menggunakan perkhidmatan awan. 

Pergantungan yang semakin meningkat pada sistem berasaskan awan dalam penjagaan 

kesihatan tidak lagi dapat dinafikan. Pengkomputeran awan telah diterima pakai sebagai 

Infrastruktur IT yang dioptimumkan pilihan dalam sektor penjagaan kesihatan. Daripada rekod 

pesakit sehingga peralatan perubatan, semua data sensitif adalah penting untuk dilindungi 

daripada jatuh ke tangan penjenayah siber. Kepesatan dalam penggunaan sistem berasaskan 

awan ini adalah kerana kelebihan yang ditawarkan seperti peningkatan kebolehcapaian, 

kebolehskalaan dan yang paling penting, keberkesanan kos. Dengan menggunakan 

infrastruktur awan, data kesihatan dapat disimpan, dikelola, dan diakses dengan lebih mudah 

dan selamat, tanpa mengira lokasi geografi. Menurut laporan oleh MarketsandMarkets, pasaran 

global bagi penyimpanan data berasaskan awan dijangka mencapai 1,266.4 bilion dolar AS 

menjelang tahun 2028, meningkat daripada 626.4 bilion dolar AS pada tahun 2023. 

Peningkatan ini mencerminkan keyakinan yang semakin meningkat terhadap teknologi awan 

dan manfaatnya yang jelas dalam pelbagai sektor, termasuk kesihatan. 

Tidak dapat dinafikan bahawa di Malaysia, penggunaan teknologi awan dalam sektor 

penjagaan kesihatan masih berada dalam fasa awal dan belum diintegrasikan sepenuhnya di 

semua institusi kesihatan dalam negara. Sebagai contoh, Hospital Kuala Lumpur masih 

menggunakan kaedah manual untuk mengambil anggaran 16,000 rekod pesakit seharian. Menurut Dr 

Zaliha Mustafa dalam sidang media pada 2023, terdapat keperluan untuk Kementerian Kesihatan 

Malaysia (KKM) memperuntukkan dana kepada Hospital Kuala Lumpur (HKL) untuk pembangunan 

sistem digital bagi rekod pesakit. Sistem penyimpanan rekod pesakit tradisional yang bergantung 

kepada dokumen fizikal dan fail manual semakin ketinggalan zaman. Sistem-sistem ini tidak 

sahaja memakan ruang dan masa, tetapi juga meningkatkan risiko kehilangan atau kerosakan 

data akibat bencana alam, kebakaran, atau salah urus. Oleh itu, muncul keperluan mendesak 

untuk beralih kepada sistem penyimpanan rekod yang lebih efisien, selamat, dan mudah 

diakses. Sistem penyimpanan rekod pesakit berasaskan awan menawarkan penyelesaian 

kepada masalah tersebut. Sistem ini membolehkan rekod pesakit disimpan secara digital di 

dalam awan, memudahkan akses oleh pihak perubatan dari mana-mana lokasi dengan 

sambungan internet. Ini bukan sahaja meningkatkan kecekapan pengurusan data, tetapi juga 

memperbaiki kualiti perkhidmatan kesihatan dengan memastikan maklumat pesakit sentiasa 

dikemaskini dan boleh diakses dengan pantas. Dengan pelaksanaan sistem penyimpanan rekod 

pesakit berasaskan awan ini, sektor penjagaan kesihatan di Malaysia boleh meningkatkan 

kecekapan, keselamatan, dan kualiti perkhidmatan yang diberikan kepada pesakit, sambil 

mengurangkan kos dan risiko yang berkaitan dengan pengurusan rekod tradisional.  

Objektif bagi projek ini merangkumi pembangunan sebuah laman web penyimpanan 

rekod berasaskan awan bagi institusi penjagaan kesihatan yang selamat dan boleh diakses dari 

mana-mana lokasi dengan sambungan internet. Selain itu, pengujian keberkesanan dan 

kebolehgunaan sistem ini. 

METODOLOGI KAJIAN 

Metodologi yang digunakan dalam pembangunan projek ini ialah Agile. Pendekatan ini 

melibatkan proses pengembangan yang berulang, dengan setiap iterasi menumpukan kepada 

penambahbaikan dan peningkatan tertentu kepada sistem penjagaan kesihatan berasaskan 

awan. Metodologi ini dipilih kerana ia membenarkan penambahbaikan berterusan 

berdasarkan penilaian berskala. Metodologi ini adalah amat sesuai dengan projek ini kerana 

ia menyokong perubahan dan penyesuaian berterusan dalam pengembangan sistem. Dengan 

menggunakan metodologi ini, projek ini daapat menghasilkan produk akhir yang 

menyelesaikan masalah dan memenuhi keperluan pengguna dengan efektif. 

 

Fasa Perancangan dan Analisis 

Dalam fasa ini, langkah pertama dalam projek ini adalah penentuan skop dan objektif projek, 

menjalankan penilaian risiko awal dan mengumpul keperluan. Ini melibatkan mengenalpasti 

dan mendokumentasikan keperluan pengguna dan sistem, menentukan skop projek dengan 

jelas, dan menyusun jadual dan sumber projek. Seterusnya analisis memerlukan kajian 

mendalam mengenai sistem sedia ada, menilai standard industri dan amalan terbaik untuk 

sistem penjagaan kesihatan awan yang selamat.  

 

Fasa Reka Bentuk 

Dalam fasa ini, aktiviti yang akan dilakukan adalah mereka bentuk sistem yang memenuhi 

keperluan dan fungsi, pemilihan penyedia perkhidmatan awan yang sesuai, seterusnya 

merangka spesifikasi aplikasi dan prototaip antara muka pengguna. 

 

Fasa Pelaksanaan 

Pelaksanaan sistem penyimpanan rekod pesakit iaitu laman sesawang. Ini termasuk 

konfigurasi infrastruktur awan, pengekodan sistem, pelaksanaan enkripsi kata laluan. Dalam 

fasa ini, pembangun akan menggunakan perisian yang telah dipilih untuk membangunkan 

sistem ini. Pangkalan data akan dihasilkan mengikut keperluan sistem. 

 

Fasa Ujian dan Validasi 

Fasa ujian adalah langkah penting untuk menilai keberkesanan dan keselamatan sistem. Ini 

melibatkan penilaian laman sesawang yang telah selesai dibangunkan Ujian berdasarkan 

keperluan fungsian dan bukan fungsian sistem dilakukan sehingga sistem berfungsi mengikut 

keperluan. 

 

Fasa Penyampaian 

Fasa ini merupakan proses menerbitkan sistem yang telah lengkap kepada pengguna. 

 

Fasa Pemantauan dan Penyelenggaraan 

Selepas penyampaian, pemantauan dan penyelenggaraan sistem adalah keutamaan. Sistem juga 

akan dipantau dan diselenggara jika terdapat masalah. Maklum balas akan dikumpulkan 

daripada pengguna untuk dijadikan maklumat yang akan digunakan untuk menambah baik dan 

mengubahsuai sistem. 

 

KEPUTUSAN DAN PERBINCANGAN 

Sistem penyimpanan rekod berasaskan awan bagi institusi penjagaan kesihatan telah berjaya 

dibangunkan dan semua dokumentasinya telah dilengkapkan. Dalam proses pembangunan, 

laman web berasaskan awan ini dihoskan menggunakan teknologi awan Google Cloud 

Platform, Compute Engine. Struktur dan reka bentuk laman web ini dihasilkan dengan 

gabungan HTML, CSS, JavaScript, PHP. Pangkalan data yang digunakan adalah pangkalan 

data awan Google SQL untuk memastikan sistem boleh diakses setiap peranti. 

 Apabila melayari laman web sistem, laman utama akan terpapar. Dua jenis pengguna 

untuk sistem ini iaitu admin, dan staf (doktor). Bagi log masuk untuk admin, admin perlu 

menekan dahulu butang ‘Administrator Login’ , manakala bagi staf (doktor) perlu menekan 

‘Staff’s login’. 

Rajah 1 Antara Muka Laman Utama 

 

Bagi Admin, apabila telah menekan ‘Administrator Login’, laman log masuk bagi admin 

akan dipaparkan. Dan admin boleh mengelog masuk dengan email dan kata laluan. 

 

Rajah 2 Antara Muka Log Masuk Admin 

 

Setelah admin mengelog masuk, paparan dashboard apabila admin berjaya log masuk ke 

sistem seperti rajah 3. 

Rajah 3 Laman Dashboard bagi admin 

 

Dari tab navigasi yang berada di kiri skrin, admin boleh menavigasi ke ‘Add Employee’ 

untuk menambah staf baru bagi institusi tersebut. Ini merupakan salah satu fungsi bagi 

admin. Bagi setiap staf yang didaftarkan, nombor staf akan dijana secara automatik dan 

admin akan menetapkan kata laluan awal bagi staf supaya staf mendapat akses kepada sistem. 

 

Rajah 4 Laman Tambah Staf 

 

Selain itu admin juga boleh menguruskan rekod staf seperti lihat, sunting atau padam rekod 

rekod setiap staf yang bertugas seperti rajah 5 

Rajah 5 Laman Urus Rekod Staf bagi Admin 

 

Seterusnya admin boleh menetapkan jabatan bagi staf dan juga menukarkan jabatan bagi staf 

seperti rajah 6 dan 7. 

 

Rajah 6 Laman Penugasan Jabatan Staf 

 

Rajah 7 Laman Pemindahan Jabatan Staf 

Admin juga boleh memantau rekod lain seperti rekod pesakit, rekod inventori hospital seperti 

alatan, dan rekod makmal perubatan bagi pesakit. 

 

Rajah 8 Laman Rekod Pesakit 

 

Pengguna kedua iaitu Staf (doktor), setelah butang ‘Staff’s Login’ pada laman utama ditekan, 

paparan log masuk bagi staf akan muncul, staf perlu memasukkan nombor dan juga kata 

laluan, bagi kali pertama log masuk untuk staf, nombor dan kata laluan awal didapatkan dari 

admin. 

 

Rajah 9 Laman Log Masuk Staf (doktor) 

Setelah Staf berjaya log masuk, paparan dashboard bagi staf akan muncul seperti rajah 10, 

namun bagi staf kali pertama, mereka boleh megemaskini kata laluan akaun mereka di 

‘Update Account’, paparan kemas kini akaun akan muncul, dan staf boleh mengemaskini 

maklumat akaun mereka seperti rajah 11. 

Rajah 10 Laman Dashboard bagi Staf (doktor) 

 

Rajah 11 Laman Kemas Kini Akaun bagi Staf (doktor) 

 

Selain itu, staf (doktor) boleh mendaftar dan menambah pesakit, serta menguruskan rekod 

yang berkaitan dengan pesakit seperti rajah 12 dan 13. 

 

Rajah 12 Tambah Rekod Pesakit 

Rajah 13 Urus Rekod Pesakit 

 

Di samping itu, staf (doktor) juga boleh menambah rekod ujian makmal pesakit, mengambil 

rekod vital pesakit dan juga melihat rekod makmal perubatan pesakit dan profil pesakit 

berdasarkan rajah rajah dibawah. 

 

Rajah 14 Rekod Ujian Makmal Pesakit 

 

Rajah 15 Tambah Ujian Makmal Pesakit 

Rajah 16 Rekod Keputusan Ujian Pesakit 

 

Rajah 17 Tambah Rekod Keputusan Ujian Pesakit 

 

Rajah 18 Rekod Status Vital Pesakit 

Rajah 18 Tambah Rekod Vital Pesakit 

 

Rajah 19 Rekod Vital Pesakit (Profil Pesakit) 

 

Rajah 20 Rekod Makmal Pesakit (Profil Pesakit) 

KESIMPULAN 

Secara keseluruhannya, laman web sistem penyimpanan rekod penjagaan kesihatan 

berasaskan awan telah berjaya dibangunkan dalam tempoh yang diberikan dengan 

menggunakan analisis yang diperolehi. Objektif kajian yang ditetapkan juga telahpun berjaya 

dicapai walaupun terdapat kekangan. Adalah diharapkan sistem ini dapat membantu 

menyelesaikan masalah dan juga dapat dijadikan kajian pada masa hadapan. 

 

Kekuatan Sistem 

Sistem penyimpanan rekod penjagaan ksihatan berasaskan awan yang dibangunkan ini 

mempunyai kelebihan dan kekuatan yang tersendiri, antaranya ialah sistem yang 

dibangunkan ini mudah untuk diakses oleh pengguna dimana sahaja dengan sambungan 

internet 24 jam, sistem ini juga boleh diakses menerusi pelayar web pada setiap peranti 

pengguna, sama ada komputer atau tablet. Selain itu, antara muka sistem ini mudah difahami 

dan tersusun. Sistem ini juga mengutamakan kepentingan pengguna memberikan pengalaman 

yang baik dan juga mesra pengguna. 

 

Kelemahan Sistem 

Di samping kelebihan pada sistem ini, terdapat juga kelemahan dan kekurangan. Antaranya 

terdapat fungsi dan ciri lain yang dapat ditambah. Contohnya seperti penghantaran email 

automatik yang memberikan nombor staf dan kata laluan awal kepada staf setelah admin 

mendaftarkan staf di dalam sistem. Ciri ini boleh diadaptasikan di dalam sistem supaya 

memastikan kredibiliti dan integriti data staf terjaga. Selain itu, sistem ini berpotensi untuk 

diperkembangkan dari segi pengintegrasian fungsi lain yang lebih merangkumi satu institusi 

penjagaan kesihatan, seperti farmasi, kewangan dan sebagainya. 

